
Umsögn Tryggingastofnunar ríkisins 
um frumvarp til lyfjalaga (225. mál)

Tryggingastofnun ríkisins þakkar fyrir að fá tækifæri til að koma að umsögn um 
frumvarp til lyfjalaga.

Tryggingastofnun kýs að takmarka athugasemdir sínar við XIV. kafla frumvarpsins, 
þ.e. 39. -41.  gr., sem fjallar um lyfjaverð.

Um 39. - 41. gr.:

Tryggingastofnun ríkisins er greiðandi 77 - 78% útgjalda vegna lyfseðilskyldra lyfja á 
íslandi. Þannig voru þessi útgjöld stofnunarinnar tæpir 2,6 milljarðar árið 1993. Skv. 
frv. er Tryggingastofnun engu að síður ekki ætlaður neinn þáttur í þeim ákvörðunum, 
sem áhrif hafa á útgjöld hennar, hvorki í ákvörðun hámarksverðs á lyfjum, sbr. 40. gr. 
frv., né í ákvörðun á þátttöku almannatrygginga í lyfjakostnaði sjúkratryggðra, sbr. 
41. gr. frv. Þess skal getið, að skv. núgildandi lyfjalögum skipar ráðherra fulltrúa 
Tryggingastofnunar í lyfjaverðlagsnefnd og reglugerðir um þátttöku 
almannatrygginga í lyfjakostnaði eru í sameiningu unnar af fulltrúum 
Tryggingastofnunar, ráðuneytis, landlæknis og lyfjaeftirlits. Ennfremur má benda á, 
að almennar athugasemdir við frv. byggja að verulegu leyti á niðurstöðu nefndar undir 
forsæti Brynjólfs Sigurðssonar, sem ráðherra skipaði til að athuga hugmyndir um 
breytingu á lyfjadreifingu. I niðurstöðu nefndarinnar (sjá bls. 11 í athugasemdum við 
frv.) er ekki gert ráð fyrir öðru en Tryggingastofnun eigi áfram fulltrúa í nefnd, sem 
hafí með greiðsluþátttöku sjúkratrygginga að gera.

Þá þykir það skjóta nokkuð skökku við, að í 4. gr. frv. eru gerðar ítarlegar kröfur um 
sérfræðikunnáttu þeirra, sem ráðherra á að skipa í lyfjanefnd, en í 40. gr. frv. eru 
nákvæmlega engar kröfur gerðar til þeirra, sem ráðherra skipar í lyfjagreiðslunefnd.

Með vísan til framangreindra raka leyfir Tryggingastofnun ríkisins sér að gera 
eftirfarandi tillögu:

Heilbrigðis- og trygginganefnd Alþingis 
b.t. Ágústu H. Lárusdóttur, deildarfulltrúa 
Þórshamri v/Templarasund 
150 Reykjavík

1. mgr. 40.gr. frv. hljóði svo (breytingar dökkletraðar):

Hámarksverð á lyfseðilsskyldum lyfjum og dýralyfjum skal ákveðið af 
lyfjagreiðslunefnd. í nefndinni eiga sæti þrír menn, sem heilbrigðis- og 
tryggingamálaráðherra skipar til fjögurra ára í senn, svo sem hér segir:

-  Lögfræðing að fengnum tillögum Tryggingastofnunar 
ríkisins

-  Hagfræðing eða viðskiptafræðing og skipar ráðherra hann 
án tilnefningar

-  Sérfróðan mann um lyfsölumál og skipar ráðherra hann án 
tilnefningar

Varamenn eru skipaðir á sama hátt. Ráðherra skipar nefndinni formann. 
Þegar fjallað er um hámarksverð á lyfjum taka sæti í nefndinni tveir fulltrúar 
til viðbótar, annar frá samtökum lyfsala og hinn frá samtökum lyfjaheildsala. 
Verði ágreiningur í nefndinni ræður afl atkvæða úrslitum.

Að lokum má benda á, að skv. frv. er byggt á því að takast muni að hafa hemil á 
lyfjaútgjöldum m.a. með samkeppni þannig að sjúklingar leiti til þeirra lyfjabúða, sem 
bjóða ódýrust lyf. Forsenda þess að þetta geti virkað þegar um lyfseðilskyld lyf er að 
ræða, er að sjúklingur greiði hlutfall (t.d. 25% ) af lyfjakostnaði. Raunveruleikinn í 
dag er hins vegar sá, að fjölda lyfja fá sjúklingar ókeypis (* merkt lyf), í öðrum 
tilvikum er hluti sjúklings óverulegt hlutfall (B merkt lyf) og auk þess eru sjúklingar 
varðir með lágu greiðsluþaki í venjulegum lyfjakaupum (kr. 800 fyrir elli- eða 
örorkulífeyirsþega, kr. 3.000 fyrir aðra).

Virðingarfyllst,

Karl Steinar Guðnason 
forstjóri

ristján Guðjonsson 
deildarstjóri


